
GOUVÈNÈ CUOMO ANONSE NOMINASYON NAN DIVIZYON DAPÈL TRIBINAL SIPRÈM 

 

Nominasyon pou Konble Pòs Vid nan Premye ak Dezyèm Depatman Jidisyè 

 

Gouvènè Andrew M. Cuomo te anonse jodi a nominasyon pou konble pòs vid nan Divizyon Dapèl 

Tribinal Siprèm lan pou Premye ak Dezyèm Depatman Jidisyè. Premye Depatman kouvri alafwa konte 

New York ak Bronx, alòske Dezyèm Depatman kouvri yon zòn ki gen dis konte, tankou lòt bowo New 

York, Long Island ak Rejyon Sid Hudson Valley.  

 

“Se yon lonè pou m nonmen Jij Kapnick, Duffy, LaSalle ak Maltese nan Divizyon Dapèl la,” te deklare 

Gouvènè Cuomo. “Gason ak fanm sa yo pote nan tribinal yo plizyè lane esperyans pwofesyonèl ak jijman 

ekilibre nan karyè onorab yo ki kouvri yon pil ak pakèt domèn. Mwen pa gen dout moun sa yo pral 

montre entelijans ak onètete san parèy nan nouvo travay yo.” 

 

Divizyon Dapèl – Moun ki nonmen nan Premye Depatman 

 

Onorab Barbara R. Kapnick – Jij Kapnick te eli nan Kou Siprèm, Konte New York, nan lane 2001 epi li te 

afekte nan Divizyon Komèsyal nan lane 2008. Li te kòmanse karyè jidisyè li nan lane 1992 apre eleksyon 

li nan Tribinal Sivil Vil New York, epi nan mwa avril 1994 li te nonmen Jij Enterim Kou Siprèm nan Kou 

Siprèm, Konte New York. Anvan eleksyon li nan Tribinal Sivil, li te travay kòm Asistan Jiridik pou Onorab 

Ethel B. Danzig nan Kou Tribinal Sivil ak Siprèm ak kòm Prensipal klèk pou Onorab Michael J. Dontzin, 

Tribinal Siprèm, Konte New York. Jij Kapnick pou kounye a se Prezidan Asosyasyon Jij Kou Siprèm Vil 

New York yo epi li se manm Komite Konsiltatif sou Etik Jidisyè depi lane 2008. Li pran yon Diplòm 

Bakaloreya Ès Lèt ak distenksyon nan lang Angle nan Barnard College nan lane 1975 epi Doktora Jiris li 

nan Boston University School of Law nan lane 1980. 

 

Divizyon Kou Dapèl – Moun ki nonmen nan Dezyèm Depatman 

 

Jij Colleen Duffy – Jij Duffy te eli nan Kou Siprèm, Konte Westchester, nan lane 2011. Li te kòmanse karyè 

jiridik li nan lane 1998 lè Majistra Earnest D. David te nonmen li nan Tribinal Vil Mount Vernon, yon pòs 

li te vin eli nan li annapre nan lane 1999. Nan lane 2003, Jij Administratif Alatèt la, Jonathan Lippman, te 

nonmen Jij Duffy kòm Jij Interim Tribinal Fanmi nan Konte Westchester, kote li te poze kandidati li 

annapre epi te genyen eleksyon an nan lane 2005. Nan lane 2008, Jij Administratif Alatèt la, Jij Ann Pfau, 

te nonmen Jij Duffy Jij Enterim Kou Siprèm, Konte Westchester epi nan lane 2010, Gouvènè David 

Paterson te nonmen li nan Kou Siprèm, Konte Westchester. Jij Duffy te kòmanse karyè jiridik li kòm 

avoka litij nan kabinè avoka Gibson, Dunn & Chrutcher nan Vil New York nan lane 1989. Nan lane 1995, li 

te vin Konseye Jeneral Annapre pou Unilever United States, Inc. Jij Duffy te pran Bakaloreya Ès Lèt li ak 

distenksyon nan lang Angle ak Kominikasyon nan College of New Rochelle School of Arts & Sciences nan 

lane 1981, Metriz li nan Relasyon Piblik Entènasyonal nan Boston University School of Public 

Communication nan lane 1983, ak Doktora Jiris li nan New York University School of Law nan lane 1989. 

 

Onorab Hector D. LaSalle – Jij LaSalle te eli nan Kou Siprèm, Konte Suffolk, nan lane 2008. Depi lane 

2012, l ap travay tou kòm Jij Dapèl pou 9yèm ak 10yèm Distri Jidisyè. Karyè jiridik Jij Lasalle te kòmanse 

nan Biwo Pwokirè Distri Konte Suffolk la nan lane 1993 kòm yon Pwokirè Distri Annapre. Nan lane 1999 

li te rantre nan Biwo Pwokirè Jeneral Eta New York la kòm Pwokirè Jeneral Annapre. Jij LaSalle te 

retounen nan biwo Pwokirè Distri Konte Suffolk la nan lane 2002 kote li te vin Prensipal Jij Anchaje 

Pouswit kont Gang ak Direktè Annapre Biwo Envestigasyon Espesyal la anvan eleksyon li kòm jij nan lane 

2008. Li te pran yon Bakaloreya Ès Lèt nan Syans Politik nan Penn State University nan lane 1990 ak 

Doktora Jiris li nan University of Michigan School of Law nan lane 1993.  

 

Onorab Joseph J. Maltese – Jij Maltese te eli nan Kou Siprèm, Konte Richmond, nan lane 2011. Li te 

kòmanse karyè jidisyè li lè li te eli nan Tribinal Sivil Vil New York nan lane 1991 epi te vin nonmen nan 

Tribinal Penal lane annapre a. Nan lane 1996, Gouvènè Pataki te nonmen Jij Maltese nan Tribinal 

Reklamasyon Lajan kote li travay kòm Jij Enterim Kou Siprèm nan Konte Richmond jiskaske li te genyen 

eleksyon pou syèj aktyèl li a nan lane 2011. Jij Maltese kontinye ap travay kòm yon Jij Asosye nan Panèl 

Kowòdinasyon Litij New York la ak kòm yon manm nan Konsèy Konsiltatif Jidisyè a. Li te kòmanse karyè 

jiridik li nan lane 1974 nan Divizyon Dapèl, Dezyèm Depatman kòm Konseye Sèvis Legal Ijèn Mantal epi 

kòm Klèk pou Onorab John Kelly. Anvan li te nonmen jij, Jij Maltese tap pratike dwa nan prive kote li te 

plis travay nan litij sivil ak penal. Li te pran retrèt li nan Rezèv Lame Meriken apre plis pase 30 lane sèvis 

aktif ak rezèv, san bliye travay li kòm yon manm JAG Corps, ak tou kòm jij militè US Army trial judiciary 

an. Jij Maltese pou kounye a se yon Pwofesè Adjwen Dwa nan New York Law School ak yon pwofesè nan 

National Judicial College. Li te pran yon Bakaloreya Ès Lèt nan Jistis Penal ak Gouvenman nan John Jay 

College of Criminal Justice-CUNY nan lane 1970, Doktora Jiris li nan New York Law School nan lane 1973 

ak diplòm Mastè nan New York University, University of Nevada, ak Touro College. 

 

Komite Seleksyon Jidisyè Premye ak Dezyèm Depatman yo te soumèt bay Gouvènè a lis kandida yo te 

kwè te gen “gwo kalifikasyon”. Kandida sa yo te montre onètete, endepandans, kalite dirijan, kapasite 

entèlektyèl, kapasite jiridik, jijman, pèsonalite ak eksperyans  

 

Konstitisyon Eta New York la ak Lwa Jidisyè a bay Gouvènè a otorite pou l nonmen Jij nan chak Divizyon 

Dapèl pami moun ki te pase nan eleksyon kòm Jij Tribinal Siprèm. Nominasyon sa yo pa bezwen 

konfimasyon Sena.  

